REZIME RADA

Razdoblje srednjovjekovne bosanske države je još uvijek historijski dosta neistraženo. Jedan od glavnih razloga tome je nedostatak historijskih izvora, kako pisanih tako i materijalnih. Najvažniji pisani izvori za proučavanje tog perioda su isprave ili povelje vladara i velikaša srednjovjekovne bosanske države koje se, u najvećem broju, čuvaju izvan granica Bosne i Hercegovine. Do sada je na njihovom sakupljanju i objavljivanju napravljen značajan iskorak, a u toku su istraživanja koja će biti uobličena u prvi diplomatički zbornik srednjovjekovnih bosanskih isprava i pisama. Ovaj magistarski rad treba dati svoj doprinos tome cilju i kao takav rezultat je istraživanja, uglavnom zasnovanih na ispravama sačuvanim u stranim arhivima. 

U prvom poglavlju Uvodu obrađena su u okviru dva podnaslova ona pitanja koja su od značaja za bolje razumijevanje sadržaja i cilja istraživanja ove teme. U okviru prvog podnaslova Opće naznake, uglavnom, se detaljnije govori o samom sadržaju rada. Zatim je dat osvrt  na izvore i literaturu. 

Kratak pregled historije srednjovjekovne bosanske države donosi drugo poglavlje pod naslovom Srednjovjekovna bosanska država u vrijeme dinastije Kotromanića. Prvo je dat osvrt na razdoblje srednjovjekovne Bosne kao banovine što obuhvata period do prvog krunisanja Tvrtka I Kotromanića za kralja. Poslije ovoga dolazi razdoblje srednjovjekovnog bosanskog kraljevstva od 1377. godine pa do njegovog pada pod vlast Osmanskog carstva 1463. godine. Uz ta dva obrađen je još jedan podnaslov koji govori o kancelariji bosanskih vladara.
Glavna tematika rada  smještena je u trećem poglavlju. Tu je za četrnaest latinskih isprava urađena diplomatička analiza kroz koju je utvrđen i njihov značaj kao historijskih izvora. Isprave su pronađene u nekoliko arhiva izvan Bosne  i Hercegovine. Neke od njih su sačuvane u originalu, neke u prijepisu a neke u transkripciji. Za one isprave koje su pronađene u originalu bilo je moguće, donekle, utvrditi i njihove vanjske odlike, što je opet zavisilo od njihove očuvanosti. Dok je vanjske odlike bilo moguće obraditi samo za neke isprave, unutarnje (protokol, tekst i eshatokol) su, na osnovu transkripcija, urađene za svaku od njih. Kroz diplomatičku analizu, za svaku od njih, utvrđen je i njihov značaj kao historijskih izvora. Na kraju teksta je dat zaključak o diplomatičkom i historiografskom značaju banskih latinskih isprava dinastije Kotromanića. Iza zaključka dat je pregled korištenih izvora i literature te spisak priloga i prilozi koji su dati u funkciji aplikacije sadržaja.

Predmet analize sadržaja rada jesu tekstovi objavljeni u Takvimu u periodu od 1951-2005. god.  čije tematike pokušavaju na osnovu islamske konstitutivne i interpretativne tradicije ukazati na značaj odgoja i obrazovanja čovjeka unutar islamskih vrijednosti , kao temelja za uspostavljanje i izgrađivanje što idealnijeg društva.Cilj ovog rada jeste da pokuša osvijetliti ulogu pedagoške misli u islamskom glasilu Takvim, kao i da utvrdimo koja su odgojno-obrazovna područja kojima se unutar datih sadržaja poklanjalo najviše pažnje, te da pokušamo ukazati na doprinos te misli ukupnim dostignućima na polju odgoja i obrazovanja.

Odgojna područja koja su ponajviše bila predmetom interesovanja, a koja odgovaraju sa aspekta Kur’ana i Hadisa kao dva nepresušna izvora islama  čiji uticaj je neupitan na odgoj djece,mladih i odraslih su:moralni, društveni,ibadetski,intelektualni,međureligijski i tjelesni odgoj, čijom analizom smo došli do odgojno obrazovnih vrijednosti tekstova Takvima. Koncept islamskog odgoja i obrazovanja ima za cilj da izgradi muslimana vjernika kao kompletnu ličnost kroz njegov tjelesni,umni,moralni i društveni razvoj.Stoga možemo zaključiti da je islamski odgoj i obrazovanje takva vrsta odgoja i obrazovanja kojoj nije primarni cilj samo saznanje i puke informacije, nego ujedno predstavlja obrazac i stil življenja ulazeći u sve segmente ljudskog života , njegov duhovni i materijalni svijet.U sadržajima Takvima koji su objavljeni u periodu 1951-2005.god. promicani su sadržaji koji imaju odgojno obrazovne vrijednosti, čiji su primarni ciljevi i zadaci usmjereni na odgajanje čovjeka u duhu islamske vjere i tradicije i vrijeme u kojem živi.Navedene sadržaje pisali su kako domaći tako i autori drugih podneblja,čiji tekstovi su bili prevođeni i objavljivani u Takvimima jer je postojala društvena potreba za datim sadržajima.Autori su imali i jedinstven pristup upravo iz razloga jedinstva pristupa islamskom konceptu odgoja koji je bio utemeljen na Kur’anu i Hadisu, unutar kojih su tretirali iste ili slične probleme i promicali iste vrijednosti.

